
 

     V E N D I M 

   “NE EMER TE REPUBLIKES “ 

      “PER SEKUESTRIM DOKUMENTASH”   

 

     GJYKATA E RRETHIT GJYQËSOR TIRANË E PËRBËRË PREJ : 

GJYQTARES Irena HOXHA 

 

Asistuar prej sekretares Irma QOSJA, në Tiranë  më datë 11.12.2012 shqyr-toi në séancë 

gjyqësore me dyer të hapura kërkesën me nr 1689 rregj them që i përket : 

 

KERKUES :  Prokuroria e Rrethit Gjyqësor Tiranë e përfaqësuar në gjykim nga 

Prokurori Elion Mustafaj 

OBJEKTI :  Sekuestrimi Kartës së bankës viza, me ngjyrë të bardhë, me shirit 

magnetik të zi, pa asnjë mbishkrim sipër pranë Bankës Credins. 

  Kryerjen e sekuestrimit nga oficeri i policisë gjyqësore Sami MUJA. 

Rruajtjen dhe disponimin e sendit të sekuestruar sipas kërkesave të 

Kodit të Procedurës Penale 

BAZA LIGJORE: Nenet 210 e vijues të K.Pr.Penale. 

 

Në përfundim të gjykimit të zhvilluar,pas administrimit të provave të nevojshme,në 

prani të prokurorit i cili kërkoi sipas objektit të kërkesës, Gjykata  pasi shqyrtoi aktet dhe 

analizoi në tërësi çështjen 

V e r e n   se: 

  Prokuroria e rrethit gjyqesor Tiranë më datë 10.12.2012 ka paraqitur në Gjykatën e 

Rrethit Gjyqësor Tiranë kërkesën me object: Sekuestrimi i Kartës së bankës viza, me ngjyrë 

të bardhë, me shirit magnetik të zi, pa asnjë mbishkrim sipër pranë Bankës Credins. Kryerjen 

e sekuestrimit nga oficeri i policisë gjyqësore Sami Muja. Rruajtjen dhe disponimin e sendit 

të sekuestruar sipas kërkesave të Kodit të Procedurës Penale, duke e bazuar kërkimin në 

nenet 210 e vijues të K.Pr.Penale. 

 

Nga shqyrtimi gjyqesor i çeshtjes rezultoi se Prokuroria e Rrethit Gjyqesor Tiranë ka 

regjistruar me datën 20.11.2012 procedimin penal Nr. 5445 për veprën penale “Mashtrimit 

kompjuterik”, parashikuar nga neni 143/b i Kodit Penal. Ky procedim është regjistruar mbi 

bazën e materialit referues të derguar nga Drejtoria e Policisë Qarkut Tiranë me shkresën Nr. 

22132/K,  Prot. e datës 05.11.2012 pasi më datë 26.10.2012 Policia Gjyqësore ka mbajtur 

procesverbal për kallëzimin e veprës penal të bërë nga shtetasi (...............), me detyrën e 

Drejtorit të Drejtorisë së Logjistikës, pranë Bankës Credins dega Tiranë. Sipas përmbajtjes së 

procesverbalit të kallëzimit, rreth orës 0230’ të datës 25.10.2012, një shtetas kishte tentuar 

tetë herë të terhiqte para, me pesë karta  “viza”, pranë ATM-së të ndodhur në Qendrën “Nënë 



Tereza” dhe njëra prej kartave ishte bllokuar në “ATM”. Veprimet e kryera, ishin filmuar prej 

kamerave të sigurisë të montuara në “ATM”-të e bankës dhe personi që kishte përdorur kartat 

kishte tentuar të tërhiqte shuma prej (………) lekësh të reja. Nga printimi i bankës kishte 

rezultuar se karta e bllokuar mbante Nr. (…………………..) 

   

Lidhur me këtë ngjarje, oficeri i policisë gjyqësore Sami Muja ka kryer me iniciativë, 

në dt. 26.10.2012, ora 2100’, ndër të tjera, sekuestrimin në cilësinë e provës materiale të 

kartës së bankës me ngjyrë e bardhë, me shirit magnetik të zi me Nr. VIZA 

(………………). Ky send provë materiale i është sekuestruar shtetasit (...............), Drejtorit 

të Drejtorisë së Logjistikës, pranë Bankës Credins, në bazë të nenit 300 të Kodit të 

Procedurës Penale, me arsyetimin se kishte rrezik të ndryshonte apo humbiste. Procesverbali i 

sekuestrimit të tij është derguar në Prokurorinë e Rrethit Gjyqësor Tiranë bashkë me 

materialet e tjera referuese me shkresën Nr. 22132/K Prot., datë 05.11.2012 të Drejtorisë së 

Policisë Qarkut Tiranë. Në kushtet kur nga ana e policisë gjyqësore ëhtë dërguar materiali 

kallzues dhe prova e sekuestruar tej afatit ligjor  të parashikuar në nenin 301 pika “1” të 

Kodit të Procedurës Penale prokurori ka vendosur me vendimin e datës 19.11.2012 të 

mosvleftësoj të ligjshëm sekuestron mbi sendet prova materiale, të sekuestruara me 

procesverbalin datë 26.10.2012, ora 2100’, mbajtur nga oficeri i policisë gjyqësore Sami 

Muja, ku bënte pjesë edhe karta e gjetur e bllokuar në ATM-në e bankës. Njëkohësisht 

Prokurori ka vendosur kthimin e sendeve të sekuestruara Bankës Credins, të cilat i janë 

kthyer bankës, konkretisht shtetasit (...............), me procesverbalin e datës 06.12.2012. 

 

 Duke qenë në këto kushte Prokuroria pranë Gjykatës së Rrethit Gjyqësor Tiranë i 

është drejtuar gjykates së Rrethit Gjyqësor me këtë kërkesë me qëllim sekuestrimin e provave 

materiale të paqyruara në proceverbalin e datës 26.10.2012 e konkretisht kartën e bankës 

me ngjyrë e bardhë, me shirit magnetik të zi me Nr. VIZA (……………….) të dyshuar si 

e falsifikuar pasi është e rëndësishme për zbardhjen e plotë të cështjes si dhe për tu kryer 

ekspertimet teknike dhe grafike përkatëse. 

 Në paraqitjen e kësaj kërkese Prokuroria e Rrethit Gjyqësor Tiranë mbështetet në 

nenin 210 të K.Pr.Penale ku parashikohet se. « Gjykata mund te vendose sekuestrimin 

prane bankave te dokumentave, letrave me vlere, shumave te depozituara ne llogari 

rrjedhese dhe cdo gjeje tjeter , edhe nese gjenden ne kasetat e sigurise, kur ka arsye te 

bazuara per te menduar se ato kane lidhje me vepren penale , edhe kur nuk i perkasin te 

pandehurit ose kur nuk  jane ne emer te tij. Ne raste te ngutshme ky vendim mund te 

merret nga prokurori. » 

 

 Për sa më sipër, referuar kallezimi penal të datës 26.10.2012, referimit të veprë 

penale,  Gjykata cmon se  ka arsye të bazuara për të menduar se karta e bankës me ngjyrë e 

bardhë, me shirit magnetik të zi pa asnjë mbishkrim sipër me Nr.VIZA 

(……………..)apo dhe të tjera dokumente që ndodhe pranë kësaj banke që kanë lidhje me 



veprën penale mund të ndihmojnë në sqarimin e rethanave të çështjes duhen sekuestruar, ndaj 

kerkesa e prokurorit per sekuestrimin e tyre eshte e drejte dhe duhet te pranohet. 

 

  Gjykata cmon se ne nga akte te paraqitura ka dyshime per kryerjen e vepres penale te  

“Mashtrimit kompjuterik”  të parashikuar  nga neni 143/b të Kodit Penal  dhe vendosja  e 

sekuestrimit te ketyre dokumentave  prane  Credins Bank  mbi te gjithe dokumentacionin e 

kerkuar eshte e  nevojshme per hetimin dhe ne perputhje te plote me nenin 210 te sipercituar. 

 

     PËR KETO ARSYE 

 

          Gjykata bazuar ne nenet 210 e vijues te K.Pr.Penale 

 

        V E N D O S I : 

 

1-Pranimin e kërkesës së Prokurorisë së Rrethit Gjyqësor Tiranë të datës 10.12.2012. 

2- Sekuestrimin e Kartës së bankës viza, me ngjyrë të bardhë, me shirit magnetik të zi, 

pa asnjë mbishkrim sipër pranë Bankës Credins me nr. (……………….) 

3-Kryerjen e sekuestrimit nga oficeri i policisë gjyqësore Sami Muja.  

4-Rruajtjen dhe disponimin e sendit të sekuestruar sipas kërkesave të Kodit të 

Procedurës Penale. 

5-Një kopje e vendimit të gjykatës t’i vihet në dispozicion subjektit që administron 

dokumentacionin objekt sekuestrimi. 

6-Kundër këtij vendimi lejohet të bëhet ankim në Gjykatën e Apelit Tiranë,  brenda 

10 ditëve duke filluar ky afat  nga dita e nesërme e shpalljes. Për cdo përson të interesuar ky 

afat fillon nga dita e marrjes dijeni. 

 U shpall në  Tiranë sot në datë 11.12.2012 ora 09.20 

 

S E K R E T A R E     G J Y Q T A R E 

 IRMA QOSJA      Irena    HOXHA 

 

 

 

 

 


